
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ
ՀՈՒԼԻՍԻ 8-Ի N 1121-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ 
Մ Ա Ս Ի Ն» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	ՀՀ կառավարության 08.07.2021թ. թիվ 1121-Ա որոշման կատարումն ապահովելու նպատակով ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտե (այսուհետ՝ Կոմիտե) է ներկայացվել ՀՀ Կադաստրի կոմիտեի կողմից 21.07.2021թ. տրամադրված N ՄՏ-21072021-01-0143 միասնական տեղեկանքը, համաձայն որի ՀՀ ք. Երևան, Աջափնյակ, Ալիխանյան եղբայրների փողոց 2 հասցեում գտնվող շենք-շինությունների նկատմամբ գրանցված է «Ա. Ի. Ալիխանյանի անվան Ազգային գիտական լաբորատորիա (Երևանի ֆիզիկայի ինստիտուտ)» հիմնադրամի (այսուհետ՝ Հիմնադրամ) անհատույց օգտագործման իրավունքը: Հաշվի առնելով այն, որ անշարժ գույքի անհատույց օգտագործման իրավունքը գրանցելու համար հիմք է հանդիսանում անշարժ գույքի անհատույց օգտագործման պայմանագիրը, որը  ՀՀ Կադաստրի կոմիտեի կողմից տրամադրած գրանցման հիմքերում առկա չի եղել, Կոմիտեն 21.07.2021թ. թիվ 01/11.16/5103-2021 և 03.08.2021թ. թիվ 01/11.16/5390-2021 գրություններով դիմել է ՀՀ Կադաստրի կոմիտե՝ առաջարկելով դադարեցնել Հիմնադրամի անվամբ գրանցված անհատույց օգտագործման իրավունքը և Կոմիտեին տրամադրել 21.07.2021թ. N ՄՏ-21072021-01-0143 միասնական տեղեկանքի ուղղված տարբերակը: Ի պատասխան Կոմիտեի նշված գրությունների՝ ՀՀ Կադաստրի կոմիտեն հայտնել է, որ Հիմնադրամի անհատույց օգտագործման իրավունքի դադարման պետական գրանցումը կարող է իրականացվել վերջինիս կողմից տրված համաձայնության առկայության դեպքում:
	Վերը նշված աշխատանքների իրականացման վերաբերյալ Կոմիտեն բազմիցս տեղեկացրել է Հիմնադրամին, սակայն վերջինիս կողմից հարցի կարգավորման նպատակով որևէ քայլ չի ձեռնարկվել:
	Միաժամանակ տեղեկացնում ենք, որ «Ա. Ի. Ալիխանյանի անվան Ազգային գիտական լաբորատորիա (Երևանի ֆիզիկայի ինստիտուտ)» հիմնադրամը դիմել է դատարան՝ ՀՀ կառավարության 08.07.2021թ. թիվ 1121-Ա որոշումը վերացնելու պահանջով, սակայն Կոմիտեի կողմից իրականացված բազմաթիվ քննարկումներից հետո Հայաստանի Հանրապետության վարչական դատարանի 2022 թվականի հունիսի 9-ի որոշմամբ կարճվել է թիվ ՎԴ/9910/05/21 վարչական գործի վարույթը՝ Հիմնադրամի կողմից հայցից հրաժարվելու հիմքով։
	Հիմք ընդունելով վերոգրյալը, ինչպես նաև հաշվի առնելով, որ ՀՀ կառավարության 2021 թվականի հուլիսի 8-ի թիվ 1121-Ա որոշմամբ նախատեսված աշխատանքների համար սահմանված ժամկետներն ավարտվել են, Կոմիտեն մշակել է «Հայաստանի Հանրապետության կառավարության 2021 թվականի հուլիսի 8-ի N 1121-Ա որոշումն ուժը կորցրած ճանաչելու մասին» ՀՀ կառավարության որոշման նախագիծը։
«Հայաստանի Հանրապետության կառավարության 2021 թվականի հուլիսի 8-ի N 1121-Ա որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը չի բխում համապատասխան ռազմավարական փաստաթղթերից։






